
PODIGNUTA OPTUŽNICA ZA KRIVIČNO DJELO KRIJUMČARENJA LJUDI

Tužilaštvo BiH podiglo je optužnicu protiv Abbaszade Khayal*, rođenog 1991. godine u mjestu Tovuz,

Azerbejdžan, državljanina Azerbejdžana. On se tereti da je 11.3.2026. godine, u namjeri sticanja protivpravne

imovinske koristi, na području Sarajeva preuzeo tri migranta državljana R Turske, te ih dovezao u blizinu

državne granice u mjestu Jabuka, općina Grude, sve sa ciljem da im omogući nezakonit prelazak državne

granice i odlazak prema zemljama EU, u čemu je zaustavljen i spriječen od strane službenih osoba Granične

policije BiH i patrole iz R Hrvatske. Optuženi se tereti da je počinio krivično djelo krijumčarenje ljudi iz člana

189. stav 1. KZ-a BiH.

OPTUŽENI ZA KORUPTIVNA KRIVIČNA DJELA PRIZNALI KRIVICU

Optuženi Stokić Igor* (1990), Haračić Mahir* (1975) i Šarić Armin* (2001), koji se terete za udruživanje radi

činjenja krivičnih djela i davanje dara u vidu novca u iznosima od 20 do 150 eura službenicima Granične policije

BiH i carine UIO BiH, a kako isti ne bi vršili kontrolisanje njihovih vozila i robe u skladu sa zakonom, a koju su

prevozili prilikom ulaska na graničnim prelazima iz R Hrvatske u BiH, sporazumno su priznali krivicu i izrečene

su im osuđujuće presude. Stokić Igor osuđen je na kaznu zatvora od 8 mjeseci, novčanu kaznu u iznosu od 300

KM, te mu je oduzet novac u gotovini namijenjen za izvršenje krivičnog djela, u iznosu od 8965 eura. Haračić
Mahir osuđen je na kaznu zatvora u trajanju od 6 mjeseci, a Šarić Armin na uslovnu kaznu zatvora od 1 godine

sa rokom kušnje od 2 godine. Službenici Granične policije BiH i carine UIO BiH, koji se terete za udruživanje

radi činjenja krivičnih djela primanje dara i drugih oblika koristi od navedenih optuženih, se procesuiraju u

nastavku krivičnog postupka pred Sudom BiH. 

PREDLOŽEN PRITVOR ZA OSUMNJIČENOG ZA NEDOZVOLJEN PROMET ORUŽJEM

Tužilaštvo BiH uputilo je prema Sudu BiH prijedog za određivanje mjere pritvora za osumnjičenog Kukrika

Milana*, rođenog 1967. godine u Banja Luci, državljanina BiH. Mjera pritvora predložena je iz razloga opisanih

u članu 132. stav 1. tačke b) i c) ZKP-a BiH, odnosno zbog opasnosti da bi boravkom na slobodi osumnjičeni

mogao ometati istragu, prikrivati dokaze i vršiti uticaj na svjedoke ili saučesnike, kao i da bi mogao ponoviti

krivično djelo ili dovršiti započeto. Osumnjičen je da je tokom 2026. godine, u više navrata, pripremio veću

količinu oružja, municije, automatskih i snajperskih pušaka, ručnih bombi, eksploziva sa ugrađenim

mehanizmima za daljinsko aktiviranje, kao i dugog oružja i opreme, koje je prodavao za različite novčane

iznose, kao oružje i eksploziv namijenjen za krijumčarenje prema zemljama EU. Aktivnostima Tužilaštva BiH i

SIPA-e osumnjičeni je otkriven i krijumčarenje spriječeno. Tereti se za krivična djela neovlašten promet

oružjem, vojnom opremom te proizvodima dvojne upotrebe iz člana 193. KZ-a BiH i nedozvoljena proizvodnja i

promet oružja i eksplozivnih materija iz člana 361. KZ-a RS. 

PRIJEDLOG PRITVORA ZA DVOJICU OSUMNJIČENIH

Tužilaštvo BiH uputilo je prema Sudu BiH prijedlog za određivanje mjere pritvora za osumnjičene Vasić
Dragana*, rođenog 1964. godine u Beogradu, državljanina R Srbije i Simić Kostadina*, rođenog 1971. godine u

Kaknju, državljanina BiH. Mjera pritvora predložena je iz razloga opasnosti od bjekstva osumnjičenih i

opasnosti da bi boravkom na slobodi mogli ometati istragu, prikrivati dokaze te vršiti uticaj na svjedoke ili

saučesnike, a u skladu sa članom 132. stav 1. tačke a) i b) ZKP-a BiH. Osumnjičeni su pod istragom koja se

odnosi na krijumčarenje veće količine opojne droge marihuana (Cannabis sativa L) u količini od više od 100

kilograma, koja je putem brodskog transporta iz Kanade dopremljena u Luku Ploče u Hrvatskoj, pa dalje

transportovana na područje BiH. U predmetu je ostvarena značajna međunarodna saradnja, kao i saradnja

agencija za provođenje zakona na području BiH. Navedeni su osumnjičeni za krivično djelo organizirani

kriminal iz člana 250. u vezi sa krivičnim djelom neovlašteni promet opojnim drogama iz člana 195. KZ-a BiH.

 

*napomena o načelu presumpcije nevinosti

Ovom objavom ne prejudicira se ishod krivičnog postupka i ne narušava princip presumpcije nevinosti. Svako se smatra nevinim za krivično

djelo dok se pravosnažnom presudom ne utvrdi njegova krivica (član 3. stav 1. ZKP-a BiH).

KONTAKT

ADRESA TUŽILAŠTVA BIH
Kraljice Jelene 88

71000 Sarajevo
Bosna i Hercegovina

Tel: +387 (0)33 483 700 

Fax: +387 (0)33 483 840
info@tuzilastvobih.gov.ba

